
                     Estudo de "O xardín das delicias" de “O Bosco”
As táboas interiores representan: na primera:  O Paraíso terrenal ca presentación de Eva a Adán e certos signos de inquietude nos animais; na  segunda:  O xardín do Edén, un mundo paradisíaco no que parece que aínda non tivo lugar o pecado orixinal, a expulsión e as penurias da vida; no terceiro: O Infierno cos castigos polos abusos cometidos. 
Descrición do panel esquerdo (O Paraíso e a presentación de Eva):
Esta táboa representa o derradeiro día da creación (creación das persoas) e ten catro niveis de profundidade alternando os tonos verdes no el 1º e o 3º e os azuis no 2º e 4º. 
-FONDO: con rochas e plantas que recordan as formas do globo terráqueo. 
-PRADEIRA: con aves, mamíferos e animais exóticos. 
-LAGOA:  no seu centro encóntrase a “fonte da vida” en cuxa base a través dun óculo asoma unha curuxa, símbolo da malicia. Destacan as aves acuáticas e os réptiles.  Sobre a árbore (palmeira) do ben e do mal hai unha serpe enroscada. 
-PRESENTACIÓN DE EVA: Cristo presenta Eva a Adán; detrás de Eva hai unha camada de coellos, símbolo da fertilidade. Na parte inferior  despléganse unha serie de animais reais e ficticios. Deus está representado na persoa de Cristo (non como Deus Pai), e suxeita a man de Eva que se axeonlla con humildade. Adán está sentado, atento á figura divina. Vemos o drago de Macaronesia “Árbore da vida” .
O panel non amosa a creación de Eva senón a súa presentación a Adán. En vez de ser un Paraíso sen perigos, hai animais acechando ou cazando a outros, covas siniestras, a serpe enroscada na árbore e un perfil demoníaco na cova que nos poden anticipar os peligros do mundo. Os animais de terra e os de auga representan o pecado feminino mentres que os que voan simbolizan o masculino. O ambiente de inseguridade pode estar anticipando o comportamento posterior e o castigo conseguinte. 
Descrición do panel central (o xardín do Edén): 
Esta táboa  tamén ten catro niveis de profundidade alternando os tonos verdes  e os azuis.
-FONDO: as formas vexetais son realistas e aparecen persoas e animales imaxinarios. 
-FONTE DOS 4 RÍOS: as antigas lendas sobre O Edén contan que era como un xardín e, no seu centro, manaba unha fonte que orixinaba catro ríos con dirección á catro rexións do mundo. Observamos eiquí figuras en postura equilibristas, seres míticos e enxendros, persoas en actitudes eróticas.   
-O BAÑO DE VENUS: no centro hai un estanque onde se concentran as mulleres,  núas, e arredor unha procesión de homes tamén nús realizando proezas, cabalgando sobre animais e chamando a atención das mulleres; o baño de Venus era símbolo de concupiscencia e o termo “montar” tiña connotacións sexuais. Os homes  limítanse a exhibirse e cortexar ás mulleres sen entrar en contacto con elas.
-NIVEL INFERIOR:  este nivel ten certa unidade pero  subdivídese en tres ambientes: a lagoa, a pradeira central e o bosquiño. Aínda así, hai figuras que conectan as tres partes. 
-LAGOA: esta lagoa está ocupada por aves xigantes que se aproximan pola esquerda e persoas semiocultas. Nesta escena xa se pasou a actitudes claramente eróticas e sorprendentes. 
-BOSQUIÑO: hai unha pradeira e un bosquiño con persoas repousando, danzando ou xogando. Este espazo ten dúas figuras de mujer posiblemente en estado. 
-PRADEIRA: parece que a axitación, e o contacto físico  extrémanse, aínda que non aparecen actos de sexo explícito. Continúan as referencias eróticas con froitas e peixes. No ángulo inferior dereito aparece unha especie de cova á que asoman tres figuras: unha delas é o único home vestido do panel e podería ser Adán acusando (sinalando) a Eva (muller núa) do desorde creado, ou ben  o propio pintor que nos mira directamente ; podería tamén ser  S. Xoán Bautista que acusa a Eva en presenza de Adán. Recordemos que Adán e Eva escondéronse nunha cova despóis de pecar.
O panel central presenta de arriba abaixo unha crecente tensión, dende a excitación sexual do baño de Venus ao frenesí carnal da parte inferior. Este panel está adicado a imaxes relacionadas coa luxuria. Os animais, froitos e minerais son símbolos eróticos. os peixes son símbolos fálicos. Os froitos que se mordisquean son metáforas dos órganos sexuais. A disputa e o cortexo son sinais do combate pracenteiro do amor. O xardín con flores, aves ... é o escenario ideal para os amantes. Recoller froita é equivalente ao acto sexual. 
Descrición do panel dereito interior (O Inferno):
O panel dereito non segue a división vertical dos anteriores senón que despraza a atención en forma quebrada e non ten un eixe de simetría, aínda que o centro da composición encóntrase no home-árbore Tampouco as cores se van aclarando pola súa proximidad ao ceo senón que se van oscurecendo cara ao fondo. Hai distintas seccións para cada tipo de pecado e van aumentando o detalle a medida que descendemos cara ao primeiro plano
-FONDO: Inferno do lume. Entre os incendios, moitas persoas  desprázanse en masa sen rumbo e loitan entre sí. Podemos observar unha conexión entre o inferno con incendios da parte superior coa escena do coitelo que contén as caldeiras do infierno. 
-CALDEIRAS DO INFERNO E COITELO ENTRE AS ORELLAS:  á esquerda parecen verse as caldeiras do inferno, e máis á dereita as enormes orellas (quizáis símbolo dos soplóns da Inquisición), cortadas  cun coitelo O coitelo tamén se pode entender como símbolo masculino próximo á gaita sobre o sombreiro do hombre-árbore, símbolo feminino. 
-HOME-ÁRBORE, INFERNO DE FRÍO XEADOR: este espazo relaciónase co do coitelo pois éste e a gaita poden ser símbolo de ambos sexos. Aquí  ofrécese un mundo xeador (patinadores), por contraste co da parte superior que representa a calor asfixiante do lume.  Na parte central, o home - árbore 
-INFERNO DOS ARTISTAS E OS MÚSICOS: os instrumentos musicais, fonte de pracer,  convíertense  en instrumentos de tortura dos que esqueceron os seus deberes. 
-DEMO DEVORADOR. TORTURA DA GULA E AVARICIA: O príncipe demo ten cun caldeiro por casco e baixo o seu trono caen nun pozo os engulidos. 
-TORTURA AOS XOGADORES: Os xogadores teñen o seu propio inferno no que se reflicten distintos xogos. 
-INFERNO DA LUXURIA OU DOS ABUSOS DA IGREXA: Na esquina inferior un porco vestido de monxa intenta seducir a un home mentres lle ofrece unha pluma para que asine un documento; tras eles un axudante suxeita os selos, á  vez que un ser cun pé que colga do seu casco lle ofrece un tinteiro. Ven a ser unha crítica á luxuria do clero, pero poderíase entender, tamén, como unha crítica á Igrexa que se aproveita dos bens da xente prometéndolles a vida eterna. O terrible é que están no inferno, logo a Igrexa non cumpriu ca súa promesa de salvación. 
Esta táboa presenta un escenario apoteósico, un mundo onírico, demoníaco, no que o ser humano é torturado; únicamente se representa o infierno. Non se trata, pois, do Xuízo final no que as persoas son xulgadas polos seus actos; en todo o panel non se atopa un sinal de esperanza ou posible salvación. 
Descrición do exterior cos postigos pechados:  
Represéntase un globo terráqueo, coa Terra como un disco plano dentro dunha esfera transparente que pode simbolizar a fraxilidade do universo. 
Só hai formas vexetais e minerais, e está pintado en tons grises, branco  negro; esta representación correspondería co terceiro día da creación, antes da aparición da luz procedente do Sol ou da Lúa. 
Na parte superior esquerda vese a Deus Pai creador tocado cunha tiara, que suxeita a Biblia e a sinala. Na parte superior aparece un texto en latín; do Xénese: “El mesmo o dixo, e todo foi feito. El mesmo o mandou, e todo foi creado”.

